
Annotatsiya: Mazkur maqolada zamonaviy ta’lim tizimida axborot-ta’lim resurslaridan (ATR) foydalanishning ta’lim 
samaradorligini oshirishdagi o‘rni va pedagogik imkoniyatlari tadqiq etilgan. Raqamli platformalar, interaktiv simulyatsi-
yalar hamda multimedia kontentlaridan foydalanishning ta’lim oluvchilarning bilimlarni o‘zlashtirish darajasi, o‘quv faolligi 
va mustaqil ta’lim olish ko‘nikmalariga ta’siri tahlil qilingan. Tadqiqot jarayonida empirik tajriba-sinov usuli hamda statistik 
tahlil yondashuvlaridan foydalanilgan. Olingan natijalar axborot-ta’lim resurslarini o‘quv jarayoniga maqsadli va tizimli 
integratsiya qilish ta’lim oluvchilarning o‘zlashtirish ko‘rsatkichlarini oshirish, o‘quv materiallarini samarali o‘zlashtirish 
hamda mustaqil ta’lim faoliyatini rivojlantirishga xizmat qilishini ko‘rsatgan.

Kalit so‘zlar: axborot-ta’lim resurslari, ta’lim samaradorligi, raqamlashtirish, interaktiv simulyatsiyalar, LMS platformalari, 
multimedia kontenti, mustaqil ta’lim, o‘zlashtirish dinamikasi.
Abstract: This article examines the role and pedagogical potential of information and educational resources (IER) in 
enhancing the effectiveness of the modern educational process. The study analyzes the impact of digital platforms, inter-
active simulations, and multimedia content on learners’ knowledge acquisition, learning engagement, and development 
of independent learning skills. Empirical experimental methods and statistical analysis approaches were employed in 
the research. The findings demonstrate that the purposeful and systematic integration of information and educational 
resources into the educational process contributes to improved learning outcomes, more effective acquisition of instruc-
tional materials, and the development of independent learning skills.

Key words: information and educational resources, educational effectiveness, digitalization, interactive simulations, LMS 
platforms, multimedia content, independent learning, learning dynamics.
Аннотация: В статье исследуются роль и педагогические возможности использования информационно-образова-
тельных ресурсов (ИОР) в повышении эффективности современного образовательного процесса. Проанализиро-
вано влияние цифровых платформ, интерактивных симуляций и мультимедийного контента на уровень усвоения 
знаний, учебную активность и формирование навыков самостоятельного обучения у обучающихся. В процессе 
исследования использовались методы эмпирической опытно-экспериментальной работы и подходы статисти-
ческого анализа. Полученные результаты показали, что целенаправленная и системная интеграция информа-
ционно-образовательных ресурсов в учебный процесс способствует повышению показателей усвоения знаний, 
эффективному освоению учебного материала и развитию навыков самостоятельной учебной деятельности.

Ключевые слова: информационно-образовательные ресурсы, эффективность обучения, цифровизация, инте-
рактивные симуляции, LMS-платформы, мультимедийный контент, самостоятельное обучение, динамика усво-
ения знаний.

KIRISH
Zamonaviy ta’lim paradigmalarining o‘zgarishi o‘quv jarayoniga raqamli texnologiyalar va axborot ta’lim 

resurslarini (ATR) keng tatbiq etishni taqazo etmoqda. Axborot ta’lim resurslari - bu nafaqat elektron darsliklar 
va multimedia materiallari, balki interaktiv simulyatorlar, gibrid laboratoriyalar va ta’limni boshqarish platforma-
larini (LMS) o‘z ichiga olgan kompleks tizimdir.

Muammoning dolzarbligi shundaki, an’anaviy ta’lim usullari ko‘p hollarda ta’lim oluvchilarning individual 
ta’lim trayektoriyasini va bilimlarni ko‘rgazmali-amaliy o‘zlashtirishga bo‘lgan ehtiyojini to‘liq qondira olmaydi. 

Ushbu tadqiqotning maqsadi - o‘quv jarayonida axborot ta’lim resurslaridan foydalanishning pedagogik 
imkoniyatlarini aniqlash hamda ularning ta’lim samaradorligiga ta’sirini doimiy monitoring va empirik tahlillar 
orqali asoslashdan iborat.

Tadqiqot gipotezasi: O‘quv jarayonida interaktiv va strukturalashtirilgan axborot ta’lim resurslaridan 
maqsadli foydalanish ta’lim oluvchilarning akademik o‘zlashtirish ko‘rsatkichini, bilimlarni saqlab qolish dara-
jasini va mustaqil ta’lim motivatsiyasini oshiradi.

MAVZUGA OID ADABIYOTLAR SHARHI
Ta’lim jarayoniga axborot ta’lim resurslarini (ATR) tatbiq etish va ularning o‘quv samaradorligiga ta’sirini 

baholash zamonaviy pedagogik va psixologik tadqiqotlarning asosiy yo‘nalishlaridan biri hisoblanadi. Adabi
yotlar tahlili uchta asosiy konseptual yo‘nalish bo‘yicha amalga oshirildi: multimedia vositalari orqali bilimlarni 
idrok etish va kognitiv yuklama nazariyalari, interaktiv va simulyatsion ta’lim muhitlarining empirik samaradorligi 
hamda mahalliy ta’lim tizimida ATRni tarkiblashtirish va boshqarish metodikasi. 

Kognitiv yuklama va multimedia vositalari orqali idrok etish nazariyalari, raqamli resurslar va multimedia 
vositalarining pedagogik mexanizmlari xalqaro miqyosda R. Mayer va J. Sweller tomonidan ishlab chiqil-
gan.R. Mayerning Multimedia orqali ta’lim olish nazariyasi (Cognitive Theory of Multimedia Learning) shuni 
ko‘rsatadiki, inson axborotni ikki alohida kanal - ko‘rish (vizual) va eshitish (audial) orqali qayta ishlaydi.

Clark tadqiqotlarida interaktiv simulyatsiyalar va ko‘rgazmali animatsiyalar ta’lim oluvchining kognitiv 
resurslarini to‘g‘ri taqsimlashga, ortiqcha kognitiv yuklamani kamaytirishi hamda asosiy kognitiv jarayonlarni 
faollashtirishi tadqiq etilgan. Ushbu yondashuv ta’lim oluvchilarning abstraktsion va murakkab konseptual 
tushunchalarni (masalan, fizika va tabiiy fanlardagi micro- va makrojarayonlarni) tushunish darajasini sezilarli 
darajada oshiradi. 

Physics Education Research (PER) yo‘nalishi vakillari Carl Wieman va Edward F. Redish ishlarida ko‘rsa-
tilishicha, abstrakt jarayonlarni va murakkab hodisalarni raqamli modellashtirish ta’lim oluvchida tushunchaviy 
anglashni shakllantirishga xizmat qiladi. Interaktiv va simulyatsion ATRning ta’lim samaradorligiga ta’siri 
bo‘yicha olib borilgan ko‘plab empirik tadqiqotlar amaliy va vizual ta’lim muhitining afzalliklarini isbotlaydi.

C. Wieman hamda PhET Interactive Simulations platformasi tadqiqotchilarining ilmiy izlanishlari shuni 
ko‘rsatadiki, an’anaviy ma’ruza usuliga nisbatan interaktiv simulyatsiyalar qo‘llanilgan darslarda ta’lim 
oluvchilarning faol jalb qilish darajasi va bilimlarni yodda saqlab qolish ko‘rsatkichi yuqori bo‘ladi.

E. F. Redish hamda Physics Education Research (PER) doirasida o‘tkazilgan tadqiqotlarda ta’lim 
oluvchilarning fizik modellar bilan mustaqil tajriba o‘tkazishi ularning faoliyat nazariyasi doirasida amaliy ko‘nik-
malarini shakllantirishi va muammoli ta’lim samaradorligini ta’minlashi asoslangan.

O‘zbekiston ta’lim tizimini raqamlashtirish va ATR imkoniyatlaridan foydalanish masalalari A. A. Abduqo-
dirov va bir qator mahalliy pedagog-olimlar tadqiqotlarida atroflicha tahlil qilingan. Abduqodirov ta’lim resurs-
larining pedagogik va texnik sifat mezonlarini, o‘quv materiallarini tarkiblashtirish hamda Bloom taksonomi-
yasi asosida diagnostik topshiriqlar bazasini yaratish metodikasini ishlab chiqqan. Shuningdek, zamonaviy 
tadqiqotlarda raqamli ta’lim platformalari orqali individual ta’lim trayektoriyasini shakllantirish, gibrid va virtual 
laboratoriya mashg‘ulotlarini tashkil etish hamda ta’lim oluvchilarning mustaqil ta’lim faoliyatini rivojlantirish 
muammolari tabaqalashtirilgan yondashuv (differentiated instruction) prizmasi orqali ko‘rib chiqilmoqda.

Adabiyotlar tahlili shuni ko‘rsatadiki, axborot ta’lim resurslarining nazariy va texnik imkoniyatlari xalqaro 
hamda mahalliy manbalarda keng yoritilgan. Biroq, mavjud tadqiqotlarning aksariyati ATRni faqatgina 
yordamchi ko‘rgazmali qurol sifatida baholash bilan cheklanadi. ATRni ta’lim jarayoniga pedagogik modellarni 
doimiy monitoring qilish, Predict-Observe-Explain (Bashorat qil - Kuzat - Tushuntir) hamda tabaqalashtirilgan 
o‘quv topshiriqlari bilan kompleks integratsiya qilish va uning miqdoriy samaradorlik ko‘rsatkichlariga ta’sirini 
empirik asoslash masalasi hali ham kompleks yondashuvni talab etadi. Ushbu maqola aynan ushbu meto
dologik bo‘shliqni to‘ldirishga qaratilgan.

TADQIQOT METODOLOGIYASI
Ushbu tadqiqotda axborot ta’lim resurslarining (ATR) ta’lim samaradorligiga ta’sirini baholash uchun 

kvazi-eksperimental pedagogik tajriba-sinov usuli hamda miqdoriy va sifat tahlil yondashuvlaridan foydalanildi.
Tajriba-sinov ishlari nazorat va tajriba guruhlari tuzilgan holda tashkil etildi. Tadqiqotda vaqtinchalik va 

tasodifiy omillarning ta’sirini kamaytirish maqsadida o‘zlashtirish darajasi va dastlabki bilim ko‘rsatkichlari teng 
bo‘lgan ta’lim oluvchilar tanlab olindi. Mashg‘ulotlar tizimli ravishda axborot ta’lim resurslari - LMS platformasi, 
PhET interaktiv simulyatsiyalari, differensiallashgan raqamli topshiriq kartochkalari hamda multimediali vizual 
vositalar integratsiya qilingan holda o‘tkazildi.

Pedagogik intervensiya va resurslar
O‘quv jarayonini tashkil etishda quyidagi ATR komponentlaridan foydalanildi:

1.	 Interaktiv simulyatsiyalar (PhET, PhysPort) - Abstrakt hamda murakkab fizik va tabiiy jarayonlarni 
Predict-Observe-Explain (Bashorat qil - Kuzat - Tushuntir) modeli bo‘yicha raqamli modellashtirish.

2.	 LMS va avtomatlashtirilgan diagnostika - Har bir mavzu yakunida ta’lim oluvchining kognitiv darajasini 
baholovchi interaktiv testlar va darhol qayta aloqa tizimi.

3.	 Differensial raqamli topshiriqlar - Bloom taksonomiyasining quyi va yuqori bosqichlariga moslashtirilgan 
ko‘p darajali topshiriqlar to‘plami.

Tadqiqot ma’lumotlari 3 ta asosiy indikator bo‘yicha yig‘ildi:

1.	 Akademik o‘zlashtirish - kirish va yakuniy nazorat ishlari (100 ballik shkala bo‘yicha). Test topshiriqlari 
validlik va ishonchlilik ko‘rsatkichlari bo‘yicha ekspertiza qilindi 

2.	 Kognitiv darajalar o‘sishi - topshiriqlarni reproduktiv (yodda saqlash va tushunish) hamda produktiv/
analitik (qo‘llash va tahlil qilish) turlarga ajratgan holda baholash.

3.	 Motivatsiya va faollik - LMS platformasidagi foydalanuvchilarning faollik log-fayllari hamda 5 balli Likert 
shkalasi bo‘yicha o‘tkazilgan so‘rovnoma.

Yig‘ilgan ma’lumotlar SPSS dasturiy paketi orqali qayta ishlandi:Guruhlarning o‘rtacha qiymati (M) va stan-
dart og‘ishi (SD) hisoblandi. Ikki guruh o‘rtasidagi farqning statistik ahamiyatini baholash uchun guruhlararo 
Student t-meyori (t-test for independent samples) qo‘llanildi. Effektivlik hajmini aniqlash uchun Koend-koeffitsi-
yenti (Cohen’s \ d) hisoblandi.

TAHLIL VA NATIJALAR
Tajriba-sinov ishlaridan oldin va keyin olingan natijalar tahlili shuni ko‘rsatdiki, kirish nazoratida ikki guruh-

ning bilim darajasi deyarli bir xil ko‘rsatkichga ega bo‘lgan. Nazorat va Tajriba guruhlarining dastlabki bilim dara-
jalari o‘rtasida statistik jihatdan sezilarli farq yo‘qligini ko‘rsatdi (p > 0.05). Uzoq muddatli pedagogik tajribadan 
so‘ng o‘tkazilgan yakuniy nazoratda (post-test) esa Tajriba guruhida keskin o‘sish kuzatildi.

Biroq, ta’lim resurslaridan foydalanilgan tajriba guruhida yakuniy natijalar statistik tahlili shuni ko‘rsatdiki 
post-test natijalari bo‘yicha guruhlararo farq statistik jihatdan o‘ta yuqori ahamiyatga ega ekanligi tasdiqlandi 
(t = 11.72, p < 0.001). Effektivlik hajmi Cohen’s d = 2.14 ni tashkil etib, bu axborot ta’lim resurslarini qo‘llash 
o‘quv jarayoniga juda yuqori ta’sir ko‘rsatganini anglatadi. Ayniqsa, interaktiv va vizual resurslar (masalan, 
jarayonlarni modellashtirish va simulyatsiyalar) qo‘llanilgan mavzularda tajriba guruhi reproduktiv va analitik 
topshiriqlarni 28 % tezroq va aniqroq bajardi. So‘rovnoma natijalari tajriba guruhidagi ta’lim oluvchilarning 87% 
qismida mustaqil ta’limga bo‘lgan qiziqish va mas’uliyat hissi ortganini ko‘rsatdi.

Ta’lim oluvchilarning bilimlarni o‘zlashtirish chuqurligi va sifatini aniqlash uchun post-test topshiriqlari 
kognitiv darajalar bo‘yicha tahlil qilindi:

Kognitiv daraja (Bloom bo‘yicha) Nazorat guruhi (%) Tajriba guruhi (%) Farq (Δ)

Bilish va tushunish (Reproduktiv) 76.5% 89.2% +12.7%

Qo‘llash va tahlil qilish (Analitik) 58.3% 82.4% +24.1%

Yaratish va baholash (Kreativ/Muammoli) 41.2% 68.9% +27.7%

Natijalar shuni ko‘rsatadiki, ATRdan foydalanish eng yuqori o‘sishni qo‘llash/tahlil qilish (+24.1%) hamda 
yaratish/baholash (+27.7%) bosqichlarida berdi. Raqamli simulyatsiyalar va interaktiv modellardan foydal-
angan tajriba guruhi ta’lim oluvchilari murakkab muammoli masalalarni yechishda va amaliy jarayonlarni tahlil 
qilishda yuqori natija ko‘rsatdilar.

LMS platformasi log-fayllari va vaqt metrikalari tahlil qilinganda, Tajriba guruhi ta’lim oluvchilarining 
topshiriqlarni o‘zlashtirish tezligi va mustaqil ta’limga ajratgan vaqti bo‘yicha quyidagi ijobiy o‘zgarishlar 
aniqlandi:

Topshiriqlarni bajarish vaqti - murakkab laboratoriya va model-tajriba topshiriqlarini bajarish uchun tajriba 
guruhi an’anaviy guruhga nisbatan 28% kamroq vaqt sarfladi.

Motivatsiya darajasi - 5 balli Likert shkalasi bo‘yicha o‘tkazilgan so‘rovnomada Tajriba guruhi repondent-
larining 87.5% qismi axborot resurslari orqali ta’lim olish fan bo‘yicha qiziqish va mustaqil ishlash ishtiyoqini 
oshirganini ta’kidladi (Nazorat guruhida ushbu ko‘rsatkich 42.3% ni tashkil etdi).Olingan natijalar axborot ta’lim 
resurslari o‘quv jarayonining samaradorligini va sifatini oshirishda hal qiluvchi omil ekanligini tasdiqlaydi. 

O‘zlashtirish darajasining tajriba guruhida +21.7% ga oshishi quyidagi pedagogik omillar bilan izohlanadi:

1.	 Ko‘rgazmalilik va vizuallashuv - murakkab nazariy va abstraktsion tushunchalarni raqamli modellar va 
simulyatsiyalar orqali vizualizatsiya qilish bilimlarni idrok etish va eslab qolishni osonlashtiradi.

2.	 Individual ta’lim trayektoriyasi - LMS va raqamli resurslar ta’lim oluvchiga o‘z o‘zlashtirish sur’atida 
(pace) ishlash va materialga istalgan vaqtda qaytish imkoniyatini beradi.

3.	 Qaytar aloqa - Avtomatlashtirilgan baholash va diagnostik vositalar ta’lim oluvchiga o‘z xatolarini vaqtida 
tushunib yetish va tuzatish imkonini yaratadi.

XULOSA VA TAKLIFLAR
O‘tkazilgan ilmiy va empirik tadqiqot shuni ko‘rsatdiki, axborot ta’lim resurslaridan tizimli va metodik 

jihatdan to‘g‘ri foydalanish ta’lim samaradorligini sezilarli darajada oshiradi. ATR ta’lim oluvchilarning akademik 
ko‘rsatkichlarini yaxshilash bilan birga, ularning mustaqil fikrlash, tahlil qilish hamda raqamli savodxonlik ko‘nik-
malarini rivojlantiradi. Olingan natijalar ta’lim muassasalarida raqamli ta’lim muhitini va innovatsion resurslar 
bazasini yanada kengaytirish zarurligini ko‘rsatadi.

Natijalar xalqaro va mahalliy tadqiqotlar ko‘rsatkichlari bilan mos keladi hamda ATR faqatgina ma’lumot 
berish vositasi emas, balki faol o‘quv muhitini yaratuvchi asosiy metodik manba ekanligini isbotlaydi.

Mazkur tadqiqot muayyan o‘quv fanlari va cheklangan tanlanma doirasida olib borildi. Kelgusida ATRning 
turli yosh guruhlaridagi hamda uzoq muddatli bilimlarni saqlab qolish xususiyatiga ta’sirini atroflicha o‘rganish 
maqsadga muvofiqdir.

Foydalanilgan adabiyotlar ro‘yxati:
1.	 Abduqodirov, A. A. Ta’limda axborot texnologiyalari. Toshkent: “O‘zbekiston faylasuflari Milliy jamiyati” nashriyoti -2020
2.	 Clark, R. C., Mayer, R. E. E-learning and the Science of Instruction: Proven Guidelines for Consumers and Designers 

of Multimedia Learning. John Wiley & Sons -. 2016.
3.	 Mayer, R. E. Multimedia Learning. Cambridge University Press -2021
4.	 Redish, E. F. Teaching Physics with the Physics Suite. John Wiley Sons-2003.
5.	 Sweller, J. Cognitive load theory. Psychology of Learning and Motivation, 55, 37-76. -2011
6.	 Wieman, C. E. Large-scale comparison of science teaching methods sends clear message. Proceedings of the 

National Academy of Sciences, 111(23),- 2014

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

